
Na min-isnanava-an saak tutupa

Ma-ag tudiip ang a, lusga saak undusa-an i tina uka duma, sia amin tina
ka magasmav kuzakuza, pismananu pissanglav. Dagdaganin a tina
kantitingmut ansagan i lopang linabut tu sanglav masatu punhaan babalivan
isbaliv, iskohuvaiv i tilas tu na konun zami. Paaq pu-un asa saak
tu dagdaganin munba-av tinlukis, malusapuz pit-ia gesing.

Madaing in saak, maqtu in min-uni isnanava-an, isnava-an in a tokmen-
upa zaku. Ma-ag is pudanun in nenka ka patataqu tu memaku-aq haan
pasnanava-an a pesunkavezan, maganuhasdengaz tutuza saak!

Ma-aq is na tinlukis saak a makahaan issia pasnanava-an tu
desigdengaz ta, saduu nai ta tu ihaan pistataqu-an isnava-an i masnanava ka,
ni-i saak magtu muskun nai ta isnava-an. Mangmang tu masakbit a is-aang
mililiskin tu, gadang al heza tu tastugani-an magtu saak amin
munpasnanava-an isnava-an.

Heza tu tastusanavan, mina-un in pinitsanavan a, mal-uu in tu na
tosabaq in, ihaan ang saam bukzavan malunqu palisnunulu. Tinliskin saak tu
asa ka tina mita kun tu taqu-an i imita tu iniliskinan. Tuza tu tupa-uk a tina

tu, “Tina, maganuhas saak duma uvavaz-az i magtu nenka munhahaan

pasnanava-an mapasnava, duug maqtu in saak amin munhahaan pasnanava-
an ta min-isnanava-an?” Tan-a ka tina tu asa saak min-isnanava-an a, tupa
zaku tu, “Asa gan a amin asu munhaan pasnanava-an i?”” Tupa-uk tu, “Uu!”.
Tupa Kka tina tu, “na magtu, lusga tu na gabas ang gqo mita tupa zaku ki, al
gabas ang asu pin-uni-uk i isnanava-an. Azuq, papal-u-un ang lopa ko ka
Isnanava-an i mopa talabal mabagqis a vali, ma-aq is na kitngaa in
munhahaan pasnanava-an a, na pundipa-uk in asu. Uu ka, tuza tu tonahaan
in na kitngaa munhahaan pasnanava-an a, maszang saak i duma isnanava-an
tu munhahaan in amin pasnanava-an ta mapasnava. Tutuza tu manahip saak
muskunmuskun in i duma tu isnanava-an min-isnanava-an.

Ma-ag naam a masnanava ka makitvevi tu madedaz zaku, tagutaqu
zaku, mopa lopa ang saak munpasnanava-an a, madia ang naak a ni-i ang
gansepun, paaq pu-un kilkilimun saak i masnanava naam, madia sia
masnanava naam a sinnanava zaku, tuza tu na mungaa in saak listulun i
duma tu isnanava-an mingansiap, tagu-an i masnanava naak a tina tu

mateklas dau saak, paag pu-un manahipdengaz tina naak a is-aang.

